
[bookmark: _GoBack]«Հայաստանի Հանրապետության 2023 թվականի պետական բյուջեում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
Ներկայացվող նախագծի նպատակը Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշմամբ (այսուհետ՝ որոշում)  հաստատված միջոցառման շրջանակներում 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով հաշվառված բռնի տեղահանվածներին միանվագ դրամական սոցիալական աջակցության տրամադրման համար անհրաժեշտ ֆինանսական միջոցների ապահովումն է:

1.1. Կարգավորման հարաբերությունների ներկա վիճակը և առկա խնդիրները
Որոշմամբ հաստատված 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով հաշվառված բռնի տեղահանվածներին միանվագ դրամական սոցիալական աջակցության միջոցառման նպատակը 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանված և 2023 թվականի սեպտեմբերի սեպտեմբերի 24-ի ժամը 12։00-ից հետո Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից հաշվառված բռնի տեղահանվածներին (այսուհետ՝ շահառուներ) միանվագ դրամական սոցիալական աջակցություն տրամադրելն է: 
Որոշման 2-րդ կետի 1-ին ենթակետով Աշխատանքի և սոցիալական հարցերի նախարարին հանձնարարվել է որոշումն ուժի մեջ մտնելուց հետո 2-օրյա ժամկետում Կառավարություն ներկայացնել Հայաստանի Հանրապետության կառավարության որոշման նախագիծ՝ որոշման շրջանակներում միանվագ դրամական սոցիալական աջակցության տրամադրումը ֆինանսավորելու նպատակով Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին: 

1.2. Առկա խնդրի առաջարկվող լուծումը 
Հաշվի առնելով վերը նշվածը՝ առաջարկվում է ընդունել ներկայացվող նախագիծը: 

2. Կարգավորման առարկան 
Ներկայացված նախագծով առաջարկվում է Հայաստանի Հանրապետության կառավարության 2023 թվականի հոկտեմբերի 3-ի N 1675-Լ որոշմամբ հաստատված միջոցառումը ֆինանսավորելու նպատակով Հայաստանի Հանրապետության 2023 թվականի պետական բյուջեով նախատեսված Կառավարության պահուստային ֆոնդից հատկացնել 8.0 մլրդ դրամ, 80 000 շահառուների 100 000 դրամ միանվագ դրամական աջակացություն տրամադրելու համար: 
Հարկ է նկատի ունենալ, որ որոշման N 1 հավելվածի 3-րդ կետի համաձայն՝ սոցիալական աջակցությունը տրամադրվում է միանվագ դրամական աջակցության ձևով՝ յուրաքանչյուր շահառուի համար 100 000 դրամ: 
Ըստ պաշտոնական տեղեկությունների՝ Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով բռնի տեղահանվել են շուրջ 100652 անձինք: Հակարիի կամուրջը հատած տրանսպորտային միջոցների թիվը կազմում է 21 195, հաշվառված անձանց թիվը՝ 91 924:
Ըստ այդմ, միջոցառման ֆինանսավորման համար կպահանջվի շուրջ 10.0 մլրդ դրամ (100652 շահառու x 100000 դրամ), որից 8,0 մլրդ դրամը առաջարկվում է հատկացնել սույն նախագծով՝ Հայաստանի Հանրապետության 2023 թվականի պետական բյուջեով նախատեսված Կառավարության պահուստային ֆոնդից: 
 
3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում 2023 թվականի սեպտեմբերի 19-ից Ադրբեջանի կողմից Լեռնային Ղարաբաղի դեմ սանձազերծված ռազմական գործողությունների հետևանքով հաշվառված բռնի տեղահանվածներին միանվագ դրամական սոցիալական աջակցության միջոցառման շրջանակներում շահառուներին սոցիալական աջակցություն տրամադրելու համար Հայաստանի Հանրապետության 2023 թվականի պետական բյուջեով նախատեսված Կառավարության պահուստային ֆոնդից կհատկացվեն համապատասխան ֆինանսական միջոցներ: 

4. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
 «Հայաստանի Հանրապետության 2023 թվականի պետական բյուջեում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը չի բխում է ռազմավարական փաստաթղթերից՝ դրանով ապահովվում է որոշման 2-րդ կետի 1-ին ենթակետով Հայաստանի Հանրապետության աշխատանքի և սոցիալական հարցերի նախարարին տրված հանձնարարականի կատարումը:

5. Տեղեկանք
«Հայաստանի Հանրապետության 2023 թվականի պետական բյուջեում վերաբաշխում և լրացում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեում ծախսերը չեն ավելանա:  
